
O  Pastor leh Pro. Pastor Induction

Synod Inkhawmpui vawi 97- na-in alo rel tawh angin January 9 & 10, 2021 khan Mizoram chhung leh
pawn hmun hrang hrangah Pastor leh Pro. Pastor Induction tluang taka neih a ni a, January 9-ah Bial thar
hawnna inkhawm neih a ni a, a tuk Pathianniah Pastor Induction neih a ni. Pastoral hnuaia Bial thar hawn
tur Bial 8 atangin Bial 5 hawn a ni.

January 16, 2021 (Inrinni) hian kar hmasa lama Bial la hawn loh Bial thar 3 hawn leh a ni ang a, January
17(Pathianni) hian Pastor Induction neih a ni ang. Bial thar hi Pastoral hnuaiah Bial 8 leh Synod Mission
Board hnuaiah Bial 4 hawn thar a ni.

Synod Mission Board leh ram pawn chet velna

¢ January 12, 2021 (Thawhlehni) thlenga Synod Mission Board hnuaia Missionary leh an chhungte
zinga Covid-19 kai zat leh an dinhmun chu hetiang hi a ni:

Barak Area Mission Field-ah Hri kai mek 18 an awm a, Tripura Mission Field-ah Hri kai mek 2 an awm
bawk. Hrikai tawh zawng zawng zat hi 95 niin enkawl lai 20 an awm a, enkawl dam tawh 74 an awm a,
an zingah hian mipa 48 leh hmeichhia 47 an awm a, vanduaithlak takin nunna chan 1 an awm tawh a ni.
¢ Jharkhand Mission Field

January 10, 2021 (Pathianni) khan Field huamchhungah Pastor pathum leh Pro. Pastor pakhat induction
tluang takin neih a ni a, hemi ni hian Jugia Preaching Station-ah kohhran dang atangin kan kohhranah
member 1 a inpe bawk.

* Assam Mission Field

Guwahati Ramthar Pastor Biala Nalbari fellowship-ah January 10, 2021 (Pathianni) khan Baptist Kohhran
atangin chhungkaw khat member 3 chu kan Kohhranah an inpe a, hemi ni vek hian Bhairabkunda Bial-
a Sapangaon leh Bhairabkunda kohhranah Ringthar 5 Lal Isua zui turin an inpe bawk.

Education

Presbyterian English School (PES) hnuaia School hrang hrang pasarih - Neihdawn PES, Rabung PES,
Rullam PES, Sazep PES, Suarhliap PES, Tlangnuam PES leh Tualpui PES te hnenah Lump-sum Grant
Rs. 1,20,000/- theuh leh Building Grant Rs. 3,00,000/- theuh pek an ni. Sum sem ral zawng zawng hi
Rs. 29,40,000/- a ni.

FG&cCC

¢ January 12 & 13, 2021 khan Lunglei-ah FG&CC Counsellor tur Dahnghehna (Installation) neihpuiin
Rev. Lalsangbera, Director leh committee member-te - Rev. C. Lalsangliana leh Upa H. Lalmuanchhana
te an kal.

¢ January 17, 2021 (Pathiani) hian Khawzawl-ah FG&CC Counsellor tur Dahnghehna (Installation)
neihpui turin Synod Moderator Rev. Dr. C. Lalhlira, Rev. Lalsangbera, Director leh committee mem-
ber-te - Upa R.L. Thianga leh Upa F. Lalremthanga te an kal ang.

Synod Revival

December 2020 thla chhung khan Live TV Crusade - Synfo, LPS leh Zonet cable neitute nen tangkawpin
tum hnih neih a ni a. Chubakah Aizawl khaw pawn hmun hrang hrang hmun 26-ah Street Preaching
neiin Revival Speaker-te leh Zaithiam te tirhchhuah an ni bawk.

Tin, Krismas leh Kumthar vuak vet chhung khan Revival Speaker-te group hrang hrang 12-ah inthen
darhin team member thenkhat te nen Operation Nehemia rawngbawlna ni 7 leh zan 7 neih a ni a,
Rangvamual bikah hian a hnu lamah pawh beihpui thlak chhunzawm zel a ni.

Synod Relief Fund

Tun hnaia harsatna hrang hrang nei Sialhawk khuaa Damlo mi 1 hnenah Synod Relief Fund atangin
chhawmdawlna Rs. 8,000/- pek a ni.

December 2020 chhung khan Synod Relief Fund atangin chhawmdawlna leh tanpuina hrang hrang atan

Rs. 79,000/- sem ral a ni.

O Hruaina Eng FM Radio :
JANUARY 15, 2021 (FM Zoawi - Aizawl & Lunglei @ 7:30 p.m.):
Solo : Angeli Lalhmangaihzuali - Hringnun khawvel, Zaipawl : Armed Veng Kohhran Zaipawl -
Buaina khawvel, Thusawi : Pu Lalnundanga - Eizawnna chungchang, Solo : Baby Lalrinmawii - Van
Jerusalem, Zaipawl : Bilkhawthlir Kohhran Zaipawl - Ka lo hre ta

O Susamachar Prasaran Programme :
JANUARY 17, 2021 (Pathianni) 5:00 pm. :
Group/Choir/Solo : Jubilee Kohhran - Yeshu Ne, Group/Choir/Solo : Central PYF Choir - Krus Par,
Sermon : Zohmingthanga - Atmik Yudh, Group/Choir/Solo : Zemabawk Bial Masihi Sangati - Jiboner
Last, Group/Choir/Solo : Hmingtea Tochhawng - A nugra ha kari

O Moderator leh Executive Secretary-te Programme:
Rev. Dr. C. Lalhlira : Moderator

Jan. 16 - 18, 2021 FG&CC Counsellor dahngheh, Khawzawl

Jan. 19, 2021 Synod Service Board meeting

Jan. 20, 2021 oM

Jan. 21, 2021 Central Kohhran Hmeichhe Committee meeting
Jan. 22, 2021 Hospital Board meeting

Rev. Lianhmingthanga Sailo : Senior Executive Secretary

Jan. 18, 2021 TEB Building committee meeting

Jan. 19, 2021 Synod Service Board meeting

Jan. 20, 2021 oM

Rev. B. Sangthanga : Executive Secretary

Jan. 19, 2021 Synod Service Board meeting

Jan. 20, 2021 OM leh MSSU Executive Committee meeting
Jan. 21, 2021 Central Kohhran Hmeichhe committee meeting
Rev. K. Lalrinmawia : Executive Secretary

Jan. 19, 2021 Synod Service Board leh Central KTP committee meeting
Jan. 20, 2021 oM

Jan. 21, 2021 Ramthar BEC meeting

KOHHRAN PAVALAI PAWL HRIATTIRNA

Kum 2020 Kohhran Pavalai Pawl report a hma lamin Revival Dept., Synod Office-ah thehlut theuh turin
kan inhriattir nawn leh e.

SEC 287:39 of November 10-12, 2020 rel angin tun atang chuan Bial, Presbytery leh rampum huapa
intawhkhawmna hming atan 'Meet' ti tawh lovin 'Intawhkhawmna' tih tawh zawk tur a ni a,

Kum 2020 Synod rorel 19-na in a pawm angin Kohhran Pavalai Din tan ni atan July 21, 2004 chu
tihngheh a ni tih kan inhriattir nghal bawk e.

MISSIONARY TRAINING COLLEGE HRIATTIRNA

Missionary Training College (MTC)-ah Bachelor of Missiology (B.Miss) zir duh tan dil theih a ni leh ta.
Dilna Form leh Prospectus hi Rs 50/- in office hun chhungin MTC Office atangin lak chhuah theih a ni e.

Dil thei chin : Cl - XII pass chin

Dilna theh Iuh hun hnuhnung : 31 March, 2021

Entrance Test : 14 April, 2021 (9:30 AM @ MTC)

Interview : 16 April, 2021 (10:30 AM @ Synod Committee Room I)

(Hemi chungchang hriattirna chhuah tawh kha tuna ami ang hian tihdanglam a ni e)

Sd/-, Principal
Missionary Training College
Mission Vengthlang
Ph. No. : 2310157/2301337/9612164982

HNA RUAK DIL THEIH
Mizoram Presbyterian Kohhran hnuaiah a hnuaia hnate hi a ruak a, kum 18 - 35 inkar, ni 16.2.2021-a kum
18 tling, kum 35 la pumhlum lo, zuk leh hmuama fihlim, Presbyterian Kohhran mi tan dil theih a ni. Hna
dilna Form chu ni 18.1.2021 (Thawhtanni) atangin Synod Office (Aizawl leh Lunglei)-ah lakchhuah theih
a ni ang. Dilna hi Synod Office, Aizawl-ah thehluh tur a ni a. Application form man Rs. 20/- a ni. Hna
dilna Form-ah hriat tur pawimawh tihlan a ni.

1. Hna hming : Assistant Coordinator (Regular), Synod Office Post - 2

Thiamna : Graduate of any recognised university
Hlawh : PM L-8, Rs. 19,300/-
2. Hna hming : Assistant Manager (Contract), Synod Press Post - 1
Thiamna : Diploma in Printing Technology from any recognised university or
Graduate in Commerce from any recognised university
Hlawh : Rs. 19,300/- fixed.

Dil theih hun chhung : Dt. 16.2.2021 (Thawhlehni), 3:00pm thleng
Screening test/exam : Dt. 22.2.2021 (Thawhtanni), 10:30 am
Interview : Dt. 2.3.2021 (Thawhlehni), 11:00am

Sd/-
Rev. Lianhmingthanga Sailo
Secretary, Synod Service Board
Synod Office

SYNOD BOOKROOM BOOK NEWS FOR THE MONTH OF JANUARY 2021

1. Inkhung lai thuchah 2 : Rev. Dr. C. Lalhlira Rs. 250/-
2. Hmabak eng chhungkua-1 : Rev. Lalsangbera Rs. 150/-
3. Agape :Rev. K. Lalpiangthara Rs. 150/-
4. Pathian Lalna hnuaiah Mihringte :

Rev. Rosiamliana Tochhawng & Rev. H. Laldintluanga Rs. 200/-
5.  Fate zirtirna : Lalnunzawmi Rs. 250/-
6. Rev. Vanlalbela Sermon chuam lawrkhawm : B.T. Nghinglova Rs. 120/-
7. Krista zara ka tawn hriat : R. Lalropuia Rs. 150/-
8. Nitin Isua nen: Laldineni Rs. 200/-
9. Thih leh a hnu lam : Upa Vanlalrema Rs. 100/-
10. Khuarei sulhnu : Bualhranga Rs. 500/-
11. Nung ngam tura huaisenna : V. Vanlalruati Rs. 300/-
12. Auschwitz : Lalmalsawma lehlin Rs. 300/-
13. Hringnun Hlimthla : Lalrammawia Ngente Rs. 200/-
14. Ram leh hnam humhalh - heti zawng hian : Zonunsanga Rs. 200/-
15. Khuavang kal lai : Albert Lalnunzira Rs. 160/-
16. Daidanna Puanzar-2 : K. Rosiamliana Rs. 200/-

Students’ Helpline : 9856883377

